
                                           (ГОСТ 8462-85)

Rəsmi nəşr

Azərbaycan Respublikası Fövqəladə Hallar Nazirliyi 
M ü q ə d d i m ə

1. Azərbaycan Respublikasının Fövqəladə Hallar Nazirliyi Tikintidə Təhlükəsizliyə Nəzarət Dövlət Agentliyinin  S.Ə.Dadaşov adına Elmi-Tədqiqat və  Layihə-Konstruktor İnşaat Materialları İnstitutu tərəfindən İşlənİlİb və təqdİm edİlİb.
2.      Azərbaycan Respublikasının Fövqəladə Hallar Nazirliyinin  31oktyabr 2011-ci il tarixli,  088  №-li Əmri ilə təsdİq edİlİb.
3.       Azərbaycan Respublikası Standartlaşdırma, Metrologiya və Patent üzrə Dövlət   Komitəsinin   30 dekabr 2011 -ci  il tarixli,   204  №-li  əmri ilə qüvvəyə mİnİb.
4.  Bu standart ГОСТ 8462-85 “Материалы стеновые. Методы определения пределов прочности при сжатии и изгибе” Dövlət  standartının Azərbaycan dilinə autentik tərcümə edilməsi üsulu ilə işlənib hazırlanmışdır.

5.       İLK DƏFƏ TƏTBİQ EDİLİR.

Azərbaycan Respublikası Standartlaşdırma, Metrologiya və Patent üzrə Dövlət Komitəsinin icazəsi olmadan bu dövlət standartının rəsmi nəşr kimi bütövlüklə və ya hissə-hissə yenidən çap olunması, surətlərinin çıxarılması  və yayılması qadağandır.

DİVAR MATERİALLARI
Əyilmə və sıxılmada möhkəmlik həddinin 
təyini üsulları
Материалы стеновые                                                      AZS 534 – 2011
Методы определения пределов прочности                                 (ГОСТ 8462-85) 
при сжатии и изгибе                                 
Wall materials 
Methods for determination of ultimate compressive
and bending strength

     Tətbiq edilmə tarixi 30 dekabr 2011

Bu standart divar materiallarına tətbiq edilir və keramik, silikat kərpiclərin, daşların, dağ süxurlarından hazırlanan beton divar daşlarının, təbii daşlardan divar bloklarının sıxılmada, keramik və silikat kərpiclərdə isə əyilmədə möhkəmlik həddinin təyin edilmə üsulunu müəyyən edir.

1     CİHAZLAR  VƏ  MATERİALLAR
1.1  Hidravlik press, ГОСТ 8905- 82-yə görə.
1.2  Ölçülü metal xətkeş, ГОСТ 427-75-ə görə.
1.3  Yoxlama xətkeşi, ГОСТ 8026-75-ə görə.
1.4  Ştangenpərgar, ГОСТ 166-80-ə görə.
1.5  Şup ГОСТ 882-75-ə görə.

1.6  Ələk toru 1,25K, ГОСТ 3584-ə görə. 

1.7 Ölçüləri 270 x 150 x 5 mm olan metal və ya şüşə lövhə. Lövhənin müstəvidən kənara çıxması 0,1 mm-dən çox olmamalıdır.
1.8  Qalınlığı 5-10 mm olan texniki keçə, ГОСТ 288-72-yə görə.

1.9  Qalınlığı 5-10 mm olan rezin-parçalı lövhə, ГОСТ 7338-77-yə görə.
      1.10 Müəyyən edilmiş qaydada təsdiq edilmiş texniki-normativ sənədlərə görə    hazırlanmış və qalınlığı 3-5 mm olan karton.         

     1.11  Bükmə kağızı, ГОСТ 8273-75-ə görə.

     1.12  Su, ГОСТ 23732-79-a görə.

     1.13  Kvars qumu, ГОСТ 8736-77-yə görə.
     1.14 Portlandsement, mineral əlavəli portlandsement, şlaklıportlandsement marka-400, ГОСТ 10178-76-ya görə.

     1.15  Büzücü gips marka Q-16, ГОСТ 125-79-a görə.
2       SINAĞA  HAZIRLIQ
2.1 Sınaq üçün nümunələr partiyadan seçilib götürülür. Sıxılmada və əyilmədə möhkəmlik həddini təyin etmək üçün sınağa lazım olan partiyanın həcmi və nümunələrin sayı divar materiallarının növünə uyğun olaraq, müəyyən edilmiş qaydada təsdiq edilmiş  texniki-normativ sənədlərlə müəyyənləşdirilir.

2.2  Nəm halda götürülmüş nümunələr sınaqdan əvvəl 3 gün ərzində (20+5) oC temperaturlu yerdə saxlanılır və ya 4 saat (105+5)o C temperaturda qurudulur. Tərkibində gips olan nümunələr 50o C temperaturu keçməmək şərtilə 8 saat ərzində qurudulur.

2.3  Sınaq üçün seçilən kərpic, daş və blokların xarici görünüşü və ölçüləri bu materiallar üçün müəyyən edilmiş qaydada təsdiq edilmiş texniki-normativ sənədlərin tələblərinə cavab verməlidir.

2.4  Kərpicin sıxılmada möhkəmlik həddi iki bütöv və ya iki yarım kərpici təşkil edən nümunələrdə, daşların sıxılmada möhkəmlik həddi isə bütöv daşlarda təyin edilir. Kərpicin kəsilməklə və ya qoparmaqla iki yerə bölünməsi, I əlavədə tövsiyə olunan sxemə uyğun aparılmalıdır.

Əyilmə sınağından sonra alınan yarım kərpiclərdə, onun sıxılmada möhkəmlik həddinin təyininə icazə verilir.

 Kərpiclər və ya onların yarısı yatan tərəflər üst üstə düşməklə bir birinin üzərinə qoyulur. Yarım kərpiclərdə ayrılan səthlər əks istqamətlərdə yerləşdirilir.

2.5 Nümunələr hazırlanarkən, onun konstruksiyada sıxılma yükü istiqamətinə perpendikulyar səthləri hamarlanır.

2.6  Keramik kərpic və qəliblənmiş plastik daş nümunələrinin hazırlanması, mütləq 2 əlavəsinə uyğun olaraq, nümunə hissələrinin sement məhlulu ilə birləşdirilməsi və hamarlanması yolu ilə yerinə yetirilir.

Silikat kərpic, daş və keramik kərpicin qurumamış, preslənmiş numunələrinin sınağı, quru halda və səthləri sement məhlulu ilə hamarlanmamış aparılır.  

2.7  Beton daşların sıxılmada möhkəmlik həddi bütöv daşa görə təyin edilir. Nümunələrin dayaq səthlərinin müstəviyə görə fərqi 0,3 mm-dən artıq olarsa, onda onlar sement məhlulu ilə hamarlanır.

2.8 Dağ süxurlarından daşların və təbii daşlardan blokların sıxılmada möhkəmlik həddinin təyin edilməsi o nümunələrdə aparılır ki, onların ölçüləri müəyyən edilmiş qaydada təsdiq edilmiş bu növ divar materiallarının texniki-normativ sənədlərində göstərilmiş olsun. Nümunələrin cilalanmış səthlərinin müstəviyə görə fərqi 0,1 mm-i keçməməlidir.

2.9 Keramik kərpic və qəliblənmiş plastik daş nümunələrinin sıxılmada möhkəmlik həddinin təyin edilməsi üçün, onların dayaq səthlərinin hamarlanması 
cilalama, gips məhlulu və yaxud texniki keçədən ara-qatı, rezin lövhə, karton və başqa materiallardan istifadə edilməsi ilə həyata keçirilir.

Gips məhlulundan istifadə edilməklə hazırlanan nümunələr qurumağa başladıqdan ən az 2 saat sonra sınaqdan keçirilir. Məhlul qatının qalınlığı 5,0 mm-dən çox olmamalı, suyun gipsə olan nisbəti isə 0,32-0,35 arası olmalıdır.
Əgər sifarişçi, yaxud arbitraj yoxlaması zamanı kərpic və qəliblənmiş plastik daş nümunələrinin sıxılmada möhkəmlik həddini bilmək istəyirsə, onun hazırlanması 2.6 bəndinə uyğun olmalıdır.

2.10 Keramik və silikat kərpicin əyilmədə möhkəmlik həddi bütöv kərpicdə təyin edilir.

Qəliblənmiş plastik kərpicin yük verilən  və dayaq yerlərində, onun səthi sement və ya gips məhlulu ilə, cilalanmaqla və yaxud 2.9 bəndinə uyğun araqatı tətbiq edilməsi ilə hamarlanır. Axıra qədər boşluğu olmayan kərpic dayaqlara elə yerləşdirilir ki, boşluqlar nümunənin dartılma zonasında qalmış olsun.

Silikat kərpic və yarımquru preslənmiş keramik kərpicin əyilmə sınağında məhlul və ara-qatından istifadə edilmir. 

3 SINAĞIN  APARILMASI

     3.1 Nümunələrin ölçülməsində 1,0 mm-ə qədər xətaya yol verilir. Nümunənin hər bir  xətti ölçüsünün hesablanması, onun qarşı səthlərinin iki orta xətti ölçüsünün orta hesabi qiyməti ilə təyin edilir. 

Silindrin diametri dörd ölçmə nəticəsinin orta hesabi qiyməti ilə hesablanır, yəni hər bir köndələninə kəsilmiş iki qarşılıqlı perpendikulyar istiqamətlərdə.


3.2  Nümunənin sixilma sınağı

Nümunənin yan səthinə şaquli ox çəkilir. Nümunə pres lövhəsinin mərkəzinə elə yerləşdirilir ki, onun və lövhənin oxları üst üstə düşmüş olsun və presin üst lövhəsi ilə sıxılır.


Nümunəyə verilən yük, fasiləsiz və bərabər sürətlə artaraq sınağın başlanmasından 20-60 s sonra dağılmasını təmin etməlidir.

          3.2.1 Nümunənin sıxılmada möhkəmlik həddi 

 – nümunə sınağında qeyd edilən ən yüksək qüvvə MH (kqq)

 – nümunənin alt və üst səthləri sahəsinin orta hesabi qiymətinə görə hesablanan en kəsiyinin sahəsi, m2 (sm2).

Qalınlığı 88 mm olan iki bütöv kərpic və ya onun iki yarısının sıxılmada möhkəmlik həddi hesablanarkən sınağın nəticəsi 1,2 əmsalına vurulur. 

Təbii daşdan hazırlanan kub və silindrik nümunələrin sıxılmada möhkəmlik həddi hesablanarkən, sınağın nəticəsi aşağıda göstərilən cədvəldə verilən əmsallara vurulur.
	Kubun tillərinin ölçüləri və ya silindrin diametri d və hündürlüyü h (d=h), mm
	Əmsallar

	
	Kub üçün
	Silindr üçün

	200

150

100

70

40-dan 50-ə qədər
	1,05

1,00

0,95

0,85

0,75
	-

1,05

1,02

0,91

0,81




2.9 bəndinə uyğun hazırlanan keramik kərpiç və qəliblənmiş plastik daş nümunəlrinin sıxılmada möhkəmlik həddi hesablanarkən, sınağın nəticəsi mütləq 3 əlavəsində hesablanan əmsala vurulur.

          Partiyadakı nümunələrin sıxılmada möhkəmlik həddi 0,1 MPa (1 kqq/sm2)-ə qədər dəqiqliklə təyin edilmiş numunə sayının sınaq nəticələrinin orta hesabi qiymətinə görə hesablanır.

     3.3  Nümunələrin əyilmə sınağı

          Nümunə presin iki dayağında yerləşdirilir. Yük nümunənin ortasına verilir və cizgiyə uyğun olaraq onun eni boyunca bərabər şəkildə paylanır. Nümunəyə verilən yük fasiləsiz sürətlə artırılmalıdır ki, sınağın başlanğıcından 20-60 s sonra onun dağılması baş versin.




Kərpicin əyilmə sınağının sxemi

         3.3.1 Nümunənin əyilmədə möhkəmlik həddi 

 – nümunə sınağında qeyd edilən ən yüksək qüvvə, MN(kqq)

 - dayaq oxları arasındakı məsafə, m(sm);

- nümunənin eni, m(sm);

-hamarlayıcı qatsız nümunənin ortasından götürülmüş hündürlüyü, m(sm).
Partiyadakı nümunələrin əyilmədə möhkəmlik həddi 0,05 MPa (0,5 kqq/sm2) dəqiqliklə təyin edilmiş nümunə sayının sınaq nəticələrinin orta hesabi qiymətinə görə hesablanır.

Partiyadakı nümunələrin əyilmədə möhkəmlik həddini hesablayan zaman o nümunələr hesablanmır ki, onların möhkəmlik həddinin fərqi bütün nümunələrin möhkəmlik həddinin orta qiymətinin 50%-dən artıq və hər tərəfə bir ədəd nümunədən çox olmamalıdır.

ƏLAVƏ 1

Tövsiyə olunan

Kərpicin presdə qırılma sxemi

1 – nümunə; 2 - əsası; 3 – metal bıçaq; 4 – dayaq; 5 – rezin araqat;

6 – presin lövhəsi
ƏLAVƏ 2

Mütləq

KERAMİK  KƏRPİCİN  VƏ  QƏLİBLƏNMİŞ  PLASTİK DAŞLARIN  SIXILMADA  MÖHKƏMLİYİNİ  TƏYİN  ETMƏK  ÜÇÜN

           NÜMUNƏLƏRİN  HAZIRLANMASI

İki kərpic və ya yarım kərpic nümunələri aşağıdakı ardıcıllıqla hazırlanır.

            Məhlul, toru 1,25 № li (B/Ц=0,40-0,42) olan ələkdən hissəciklərinin kütləsi  bərabər olan 400 markalı sement və qumun keçirilməsi ilə hazırlanır. Kərpiclər və ya onun yarıları 1 dəqiqə müddətinə tamamilə suyun içində olmaqla saxlanılır. Sonra horizontal vəziyyətə gətirilmiş löv- həyə kağız vərəqi qoyulur və onun üzərinə 5 mm-dən artıq olmayan məhlul qatı çəkilir. Birinci kərpic və ya onun yarısı bu məhlulun üzərinə qoyulduqdan sonra, yenə onun üst səthinə həmin məhlul qatı çəkilir və ikinci kərpic və ya onun yarısı qoyulur.
Məhlulun artığı götürülür, kağızın kənarları isə nümunənin yanlarına doğru bükülür.Bu vəziyyətdə nümunə 30 dəqiqə saxlanılır.

            Sonra nümunə çevrilir və yuxarıdakı qaydada o biri dayaq səthi hamarlanır.

            Nümunənin hamarlanmış dayaq səthlərinin paralellik fərqi, onun hər hansı maksimal hündürlüyündən 2 mm-dən artıq olmamalıdır.

            Daş nümunələrinin dayaq səthlərinin hamarlanması eyni ardıcıllıqla həyata keçirilir.
  Nümunə (20±5)0C temperaturda və 60-80% nisbi nəmlikdə 3 sutka saxlanılır. 
ƏLAVƏ 3

Mütləq

BU  STANDARTIN  2.9  BƏNDİNƏ  UYĞUN  HESABLANMIŞ  NÜMUNƏLƏRİN  SIXILMADA  MÖHKƏMLİK  HƏDDİNİN  STANDARTIN 2.6 BƏNDİNƏ  UYĞUN  HAZIRLANMIŞ  NÜMUNƏLƏRİN SIXILMADA  MÖHKƏMLİK  HƏDDİNƏ  OLAN  KEÇİD  ƏMSALININ 

TƏYİN  EDİLMƏSİ

    Əmsalı təyin etmək üçün, on kərpic, yaxud qəliblənmiş plastik daş partiyasından seçilmiş nümunələr sınaqdan keçirilir. Hər partiyadan 2.6 və 2.9 bəndlərinə uyğun hazırlanməş 5 ədəd numunə sınaqdan keçirilir. 

 - əmsalı aşağıdakı düstur ilə hesablanır

 - 10 kərpic, yaxud daş partiyasından seçilmiş və 2.6 bəndinə uyğun hesablanmış numunələrin sıxılmada möhkəmlik həddinin ümumilikdə 50 numunəyə görə çıxarılmış orta hesabi qiymətidir, MPa(kqq/sm2). 

- 10 kərpic, yaxud daş partiyasından seçilmiş və 2.9 bəndinə uyğun hesablanmış nümunələrin sıxılmada möhkəmlik həddinin ümumilikdə 50 nümunəyə görə çıxarılmış orta hesabi qiymətidir, MPa(kqq/sm2). 

Əmsal ildə bir dəfədən az olmamaqla və texnologiya dəyişdiyi zaman təyin edilir. 

